
Ed. 111. Frumvarp til laga [104. mál]
um Fiskvinnslustofnun ríkisins,

Flm.: Jón Arm. Héðinsson.

1. gr.
Sett skal á stofn og starfrækt undir nafninu Fiskvinnslustofnun ríkisins marg-

háttuð fiskvinnsla og hagnýting sjávarafla. Ríkissjóður leggur fram 20 millj. kr.
sem stofnframlag, óafturkræft. á árinu 1971.

2. gr.
Hlutverk Fiskvinnslustofnunar ríkisins skal vera að annast margvíslegar til-

raunir með vinnslu á sjávarafla og hagnýtingu þeirra ásamt því að þjálfa menn til
verkstjórnar við alla fiskvinnu og mat á öllum sjávarafurðum og auka verkkunnáttu
verkafólks. er við fisk vinnur eða vinnslu sjávarafla. Stofnunin hefur rétt til þess
að veita mönnum prófskírteini að loknu námi, og sá, er prófinu nær, hefur rétt til
þess að kallast fiskvinnslufræðingur.

3. gr.
Fiskvinnslustofnun rikisins skal í samvinnu við sölusamtökin eða sjálf leitast

við að finna markað fyrir nýjungar í framleiðslu sinni.

4. gr.
Fiskvinnslustofnunin heyrir undir sjávarútvegsráðherra. Hann skipar forstjóra

stofnunarinnar eftir tilnefningu stjórnar stofnunarinnar. Í stjórn skulu vera fimm
menn. Ráðherra skipar formann án tilnefningar. Tveir stjórnarmenn skulu skipaðir
eftir tilnefningu launþegasamtakanna á Suðurnesjum. Einn skal tilnefndur af Lands-
sambandi ísl. útvegsmanna. Einn skal tilnefndur af öðrum sölusamtökum sameigin-
lega. Forstjóri stofnunarinnar skal hafa háskólapróf Í rekstrar- eða fiskvinnslu-
fræðum.

5. gr.
Fiskvinnslustofnun ríkisins skal annast fræðslustarf um meðferð. vinnslu og

hagnýtingu á sjávarafla með bókaútgáfu, námskeiðum eða fyrirlestrum og á annan
árangursríkan hátt. Stofnuninni er skylt að veita hagsmunaaðilum sjávarútvegsins
allar þær upplýsingar, sem unnt er, um starfsemi sína og einnig Verðlagsráði sjávar-
útvegsins.

6. gr.
FiskvinnslustofnuniIl er sjálfstæð stofnun með sér fjárhag. Sérstakt útflutnings-

gjald skal innheimt af fob.-verðmæti alls sjávarafla. 0.25%. sem stofnunin fær. og
leggur rfkissjóður árlega fram jafnháa upphæð. Aðrir tekjustofnar. sem stofnunin
kann að þurfa. skulu ákvarðaðir af ráðherra í reglugerð.

7. gr.
Heimili og varnarþing skal vera í Keflavíkurkaupstað.

8. gr.
Sjávarútvegsráðherra setur með reglugerð nánari ákvæði um allt. er að fram-

kvæmd þessara laga lýtur.
9. gr.

Lög þessi taka þegar gildi.



Greinargerð.
því miður hafa orðið geysilegar sveiflur í aflamagni og sölu á afla hjá okkur

Íslendingum á nokkrum s. 1. árum. Þessar sveiflur hafa orsákað hér mjög alvarleg
efnahagsleg vandamál, sem óþarft er að rekja nánar. Öllum háttvirtum þingmönnum
eru þau svo vel kunn.

Vegna þessara breytinga í afla og samsetningu á aflanum hafa menn leitazt við
að veiða nýjar Iísktegundir, og hefur mjög lofsverður árangur náðst í þeim efnum.
Hér má t. d. benda á loðnuaflann og verðmæti hans, sem nú nemur hundruðum mill-
jóna og veitir mikla björg í bú og kom sér sérstaklega vel fyrir stærri síldarbátana
og verksmiðjurnar, sem lentu í erfiðleikum vegna þess, að síldin hvarf því sem næst.
Nokkuð hefur verið fryst af loðnu og selt til Japans, og fæst þar fyrir hana allgott
verð. Þetta sýnir, að með samstilltu átaki og tilraunum má ná aukinni hagnýtingu á
vinnslustiginu og einnig góðum markaði, sem færir auknar tekjur fyrir alla aðila.
Að þessu markmiði vill flutningsmaður stefna í ríkara mæli en verið hefur undan-
farin ár.

Því miður hefur ekki ríkt innan vinnslugreina sjávarútvegsins eðlileg sam-
vinna og samstaða um aukna hagnýtingu aflans, og hefur þar oft á tíðum hver
reynt að pota sér áfram og meira að segja á kostnað annarra starfsfélaga. Þetta þarf
að breytast. Skipulag á þessu sviði er nú augljós nauðsyn og má ekki lengur dragast
vegna gerbreyttra viðhorfa um aflamagn og alla hagnýtingu aflans og nauðsyn á
traustum markaði fyrir nýjar vörutegundir, sem þörf er á að vinna.

Það hefur lengi verið augljóst mál, að aukin nýting aflans og góð meðferð er
grundvallarskílyrði, til þess að góður árangur náist og hátt verð fáist, bæði fyrir
aflann beint upp úr sjónum og svo sem unna vöru. Að þessu markmiði stefnir
frumvarpið. Það gerir ráð fyrir því að þjálfa menn til verkstjórnar og undirbún-
ings stjórnun á fiskvinnslu almennt og einnig að verkafólk fái þjálfun í vinnu við
vinnslu aflans. Þá er einnig gert ráð fyrir því, að kerfisbundin þjálfun manna við
mat á öllum afurðum okkar fari fram, en slík þjálfun hefur ekki verið til hér áður.
Ákveðin námskeið hafa verið haldin fyrir vissar vinnslugreinar, en á þessu þarf að
verða bót hið fyrsta. Mjög alvarlegur skortur er á vönum matsmönnum, og sumar
afurðir. eru alls ekki metnar. Þetta getur ekki haldið svo lengur áfram. Það á að
vera .ófrávíkjanleg krafa, að allar afurðir okkar séu metnar af löggiltum mats-
mönnum og matsniðurstaða þeirra gildi varðandi sölusamninga. Mikil þjálfun
þarf að fara fram og samræming í matinu, til þess að framkvæmd þess fari vel fram.
Einnig þarf að tryggja matsmönnunum örugg laun, en þeir hafa haft ótryggar tekj-
ur, og er óviðunandi ástand í þessum málum í dag hjá matsmönnunum. Með betri
þekkingu og þjálfun á sami maður að geta leyst fleiri matsverkefni af hendi.
Mjög veigamikill þáttur í allri fiskvinnslu er verkkunnátta starfsfólksins, og

hér þarf að koma á fót kerfisbundinni þjálfun, sem tryggir mesta og bezta nýtingu
alls aflans. Slík þjálfun er fyrir löngu orðin nauðsyn.

Stofnun sem þessi þarf að vera á stað, sem getur boðið upp á fjölþættan afla í
landi. Varla mun leika á tveimur tungum, að Keflavíkurkaupstaður er einmitt sá
staður, sem er hagkvæmast settur í þessum efnum, og því er lagt til, að stofnunin
verði staðsett þar. Um önnur atriði í frumvarpinu þarf ekki að fjalla nánar í greinar-
gerðinni. Þau má telja sjálfsögð.


